
TAJUK : PANTUN

Pantun adalah satu sumber yang dapat melihat falsafah dan
pemikiran masayarakat Melayu. Selain itu , memaparkan pemikiran dari
sudut nilai masyarakat supaya masyarakat sedar tentang kebijaksanaan
orang melayu silam . Pantun memiliki dua bahagian utama iaitu
pembayang dan maksud . Dua bahagian itu ibarat dua struktur ,
luaran dan dalam , lahir dan batin tetapi bergabung menjadi satu
Sumber - sumber yang ada dalam pembayang adalah dari alam , ia
bukan direka begitu sahaja , seperti kata Rene - Daillie ( 1983 : 136 -
137 ) . Begitu juga dengan maksud yang merupakan jiwa atau roh
pantun itu , korpus datanya bersumberkan pengalaman inderawi
manusia . Maka diperingkat ini pantun mengandungi persoalan yang

rasional dan logika , kesan dari interaksi manusia dengan alamnya .

Dalam pantun nasihat dan pengajaran dapat kita lihat sebagai
satu alat untuk menyampaikan nasihat dan pengajaran bertujuan
memberi ingatan dan teguran agar setiap anggota masyarakat hidup
bahagia di dunia dan akhirat . Nasihat ialah pengajaran atau petunjuk

yang diajar menurut kamus Dewan ( 1994 : 922).

Selain itu , dalam pantun ini mengambarkan sikap masyarakat
Melayu mempunyai nilai kemelayuan yang tinggi untuk menyampaikan
kepada masyarakatnya. Nilai yang di tunjukkan sangat halus sehingga
dapat dijadikan ,teladan yang baik kepada seluruh yang mendengar .

Pantun nasihat dan pengajaran merupakan elemen yang penting dalam



masyarakat Melayu , nilainya dan system disosialisasikan ke dalam diri

individu , kelompok , komuniti , masyarakat dan budaya.

Aspek dalaman pantun meliputi unsur estetika dan isi (tema dan
persoalan ). Unsur estetika pantun dapat dilihat berdasarkan dua
aspek.Pertama yang berkaitan dengan penggunaan lambang -lambang
tertentu yang terdapat dalam pantun mengikut tanggapan dan pandangan
dunia masyarakat Melayu dan yang kedua , berdasarkan hubungan makna
antara pasangan pembayang dengan pasangan maksud sama ada secara
konkrit atau abstrak. Berdasarkan aspek isi (tema dan persoalan ) , pantun
biasanya menyentuh hampir seluruh kehidupan masyarakat Melayu.
Daripada penelitian terhadap isi(tema dan persoalan) juga telah membawa
kepada pengelompokan pantun vyang lebih sistematik( Harun Mat

Piah,1989:63 )

Pantun dapat dijeniskan berdasarkan tiga aspek iaitu sudut khalayak,
sudut bentuk , sudut tema. Sudut khalayak ialah penutur dan pendengar
pantun ,yang biasanya dibahagi kepada tiga jenis khalayak iaitu kanak-
kanak, dewasa, orang tua. Pantun kanak- kanak biasanya mengandungi
maksud nasihat terutamanya menyentuh tentang alam pendidikan. Pantun
orang dewasa atau orang muda (daripada peringkat remaja hinggalah ke
peringkat sebelum berkahwin ) ialah pantun yang mempunyai maksud atau
tema kasih sayang antara teruna dara , usik-mengusik , tema kepahlawan ,
adat resam, budi, nasihat dan sebagai. Pantun orang tua pula biasanya ialah
pantun yang mengandungi maksud nasihat , kias, ibarat , adat resam serta
mengandungi nilai kemasyarakat dan kebudayaan. Sudut bentuk ialah bentuk

pantun dapat dilihat daripada jumlah baris dalam setiap rangkapnya.Menurut



Zainal Abidin Bakar(1991), pantun dikenalpasti mempunyai empat kumpulan
jika berdasarkan jumlah baris dalam rangkapnya iaitu pantun dua baris atau
dua kerat yang dikenali sebagai pomeo atau pantun kilat, pantun empat baris
atau pantun empat kerat juga dikenal sebagai kuatren,pantun yang lebih

daripada empat baris dan pantun berkait

Menurut Za,ba (1965), dari segi penciptaannya, dipercayai pada
peringkat awal, pantun hanya terdiri daripada dua baris serangkap
Kemudian pantun telah berkembang menjadi pantun yang lebih banyak
barisnyasehingga enam belas baris. Namun yang paling lumrah dan mantap
ialah pantun empat baris. Terdapat juga pantun yang terbentuk secara
berangkai-rangkai, yang dinamakan pantun berkait atau dikenali juga sebagai
pantun terikat. Pantun berkait merupakan pantun yang saling berkait antara
satu satu rangkap dengan rangkap berikutnya sehingga beberapa rangkap

untuk membentuk satu wacana yang lengkap .

Terdapat dua cara perkaitan dalam perbentukan pantun berkait ini ,
iaitu perkaitan antara baris kedua unit pembayang dalam serangkap pantun
adalah menjadi baris pertama unit pembayang pada rangkap berikutnya dan
baris keempat maksud pantun dalam serangkap pantun menjadi baris ketiga
atau baris pertama unit maksud dalam serangkap pantun. Seperti juga
dengan jenis yang pertama ,pembahagia pantun berdasarkan bentuknya
,menurut Zainal Abidin Bakar (1991: 30),tidak begitu penting kerana yang
penting dalam pantun ialah isi dan keindahan pantun itu sendiri dalam spektif
masyarakat Melayu .Dari sudut tema , pantun juga boleh diklasifikasikan

kepada sebelas tema menurut Zainal Abidin Bakar (1991) iaitu



adat,agama,budi,jenaka, teka-teki, kepahlawanan , nasihat dan pendidikan,

peribahasa dan perbilangan ,kias dan ibarat, kembara dan perantauan .

Dalam pantun nasihat dan pengajaran dapat mengambarkan kepada
masyarakat bahawa hidup di dunia hanyalah sementara kerana kehidupan
yang kekal adalah di akhirat. Mereka diingatkan supaya mereka sedar dan
mengetahui bahawa kita janganlah sikap angkuh dan riak . Contohnya

seperti pantun di bawah

Halia ini tanam-tanaman,

Di barat sahaja akan tumbuhnya,

Dunia ini pinjam-pinjaman,

Akhirat juga akan sungguhnya.

Seterusnya , pantun juga mengambarkan sikap kepada ibubapa . Kita
disuruh supaya menurut nasihat dan jangan melawan percakapan kedua ibu
bapa dan jangan bersikap takbur. Masyarakat melayu mementingkan nilai
keperibadian yang tinggi dalam setiap perilaku anak-anak mereka . Anak-
anak perlu mendengar nasihat ibu bapa mereka sebelum melakukan apa-apa

perkara. Contohnya seperti pantun ini,

Subur tumbuhnya pohon kelapa,

Buah banyak bertali-tali,

Turutlah kata ibu dan bapa,



Takbur jangan sekali-kali.

Selain itu, di dalam pantun nasihat dan pengajaran mengingatkan kita
supaya kita tidak melakukan sesuatu perkara tanpa asas-asas atau lunas-
lunas yang ditentukan oleh Allah S.W.T melalui Al-Quran. Seperti dinyatakan

dalam pantun ini,

Tiada boleh menetak jati,

Papan di Jawa di belah-belah,

Tiada boleh kehendak hati,

Kita di bawah perintah Allah.

Sebaliknya , kita hendaklah bersikap merendah diri terhadap orang
yang lebih tua daripada kita, supaya kita pandang mulia . Contohnya dalam

rangkap pantun di bawah,

Tengku Muda Raja di Linggi,

Pergi berniaga ke negeri Palembang,

Biar ambil rasmi padi,

Jangan diikut rasmi lalang.



Nasihat dan pengajaran yang terpancar dalam pantun menuju ke arah
pembentukan insan yang berbudi perkerti luhur. Masyarakat Melayu tidak
memandang harta tetapi meletakkan budi pekerti di tempat yang teratas

atau yang paling tinggi nilainya seperti pantun-pantun di bawah,

Yang kurik hanya kundi,

Yang merah hanya saga,

Yang baik hanya budi,

Yang indah hanya bahasa.

Pulau Pandan jauh ke tengah ,

Di balik Pulau Angsa Pura ,

Hancur badan dikandung tanah ,

Budi yang baik dikenang juga.

Sedap sungguh buah nanas,

Buat makan buka puasa,

Jangan dipandang ringgit dan emas,

Tapis dahulu budi bahasa.



Secara keseluruhannya ,pantun Melayu adalah satu hasil ciptaan
masyarakat dan budaya . Pantun bukan milik individu ,tetapi milik kolektif
seluruh masyarakat . Lantaran itu , segala wawasan dan nasihat yang
terkandung adalah ditujukan kepada semua sebagai produk masyarakat dan
budaya tidak timbul persoalan individualisasi. Hidup yang penuh
individualistik bukan cara melayu . Walaupun ada segelintir masyarakat
melayu yang mementingkan diri tetapi adalah peribadi yang kita diharapkan
daripada seseorang individu Melayu. Di dalam konteks negara ini, kita harus
berusaha agar akan wujud satu bangsa yang mempuyai nilai-nilai yang tinggi
budi bahasanya. Pantun dalam masyarakat Melayu digunakan secara lisan
iaitu sebagai penyampai falsafah dan pemikiran orang Melayu. Walaupun
pantun dilafazkan secara spontan , tetapi mempunyai kaitan dengan hidup

manusia dalam masyarakat .

